
Ижтимоий-гуманитар фанларнинг 

долзарб муаммолари электрон журнали 

масъулияти чекланган жамият. 

Кириш. Суғурта бозори мамлакат молия бозорининг ажралмас қисми 

ҳисобланади. Суғурта хизматлари бозорининг ривожланиши миллий ишлаб чиқариш 

соҳасининг жадал ўсиши билан чамбарчас боғлиқ. Суғурта хизматлари бозорининг 

ривожланишига қимматли қоғозлар бозорининг ҳамда инвестиция бозорининг 

кенгайиши, шунингдек мамлакат иқтисодиётининг жаҳон иқтисодиётига 

интеграциялашув жараёнларини тезлашиши ижобий таъсир қилади. Сўнгги йилларда 

жаҳон суғурта бозорида ўртача ўсиш суръатлари кузатилмоқда. Суғурта хизматлари 

ривожланаётган бозорларда ҳаётни суғурталаш бўйича тўловларнинг ўсиши барқарор 

бўлмоқда. Айнан ривожланаётган Осиё мамлакатлари суғурта бозорида суғурта 

хизматларига бўлган талаб ўсишда давом этмоқда. 2021 йил жаҳон суғурта бозори 

кўрсаткичлари бўйича “Swiss Re Institute” ҳисобатига кўра асосий бозорларда суғурта 

мукофотларининг ўсиши Хитой учун 6,3%, АҚШ учун 1,7%, Ғарбий Европа учун 2,8% ва 

ривожланаётган бозорлар учун 5,6% даражасида прогноз қилинган[1].  

Мавзуга оид адабиётлар таҳлили ва методология. Хитой суғурта бозорини 

тараққий топиш жараёнлари турли хил усулларда МДҲ ва хорижий олимлар томонидан 

тадқиқ этилмоқда. МДХ олимларидан Верезубова Т.А., Исаченко В.Ю. Жилина Л.Н лар 

томонидан илмий изланишлар олиб борилган. Bingzheng Chen, Sharon Tennyson, Maoqi 

Vang va Xayzhen Chjou Цай Юньсяолар томонидан “Хитой суғурта бозорининг 

ривожланиши ва тартибга солиниши: тарих ва истиқболлари” ҳақидаги тахлилий 

илмий мақолаларда Хитой суғурта бозори ҳақида илмий изланишлар олиб борилган. 

Мақоламиз Хитой суғурта бозори ривожланишини қиёсий тахлили асосида Ўзбекистон 

суғурта бозорини ривожлантириш йўллари тахлил қилинганлиги билан ажралади. 

Муҳокама ва натижалар. Хитойда макроиқтисодий муҳитнинг ўзгариши, 

инновацион технологияларнинг жорий этилиши ва аҳоли сонининг кўплиги каби 

омиллар Европа ва АҚШ суғурта бозорларидаги ривожланиш омилларидан фарқ 

қилади. Шунингдек Хитойнинг 2001 йилда ЖСТга аъзо бўлиши ва у билан боғлиқ ҳолда 

ташқи иқтисодий сиёсатдаги ўзгаришлар суғурта бозорининг ўсишига хизмат 

қилмоқда. 

Хитой суғурта бозори дунёдаги энг йирик суғурта компаниялари жумладан 

“United Health Group” АҚШ, “AXA” Франция, “Allianz” Германия каби йирик суғурта 

компанияларининг диққат марказига айланди. Бу қизиқишнинг моҳияти шундаки 

мамлакатда 1 миллиард 400 миллиондан ортиқ аҳоли истиқомат қилиши ҳаёт 

суғуртасини ривожланиши учун муҳим манба ҳисобланади. Хитойнинг 2000 йилдан 

2023 йилга қадар Ялпи ички маҳсулоти ўртача 5-6 фоиз атрофида ўсиш тенденциясига 

эга эканлиги, қулай иқтисодий муҳитнинг шаклланганлиги хорижий суғуртачиларнинг 

қизиқишини орттирди. Хитойнинг замонавий суғурта бозори тузилган шартномалар 

сони ва ундирилган мукофатлар ҳажми бўйича дунёдаги энг йирик суғурта бозорлардан 

бири ҳисобланади.Суғурта бозорида мол-мулкни суғурталаш билан боғлиқ суғурта 

турлари суғурта портфелида иккинчи ўринда туради. 

Хитой суғурта бозори тарихига эътибор қаратсак ушбу бозор ривожланиши юз 

йилдан ошиб ҳар доим давлатнинг қаттиқ назорати остида фаолият юритган. 1805 

https://doi.org/10.47390/SP1342V3I5Y2023N09


SCIENCEPROBLEMS.UZ-Ижтимоий-гуманитар фанларнинг долзарб муаммолари № 5 (3)-2023 йил  

 

84 

йилдан бошлаб Хитой ва Англия ўртасида халқаро савдони амалга оширувчи юк 

кемаларини суғурта қилиш амалиёти инглизлар томонидан амалга оширилган.1865 

йилда Хитойнинг Шанхай ҳудудида “Yihe” деб номланган миллий суғурта компанияси 

ташкил топган[2; 3; 2-б.].  

1912 -1925 йиллар оралиғида Хитойда 39 та суғурта компанияси фаолият 

юритган.Ушбу даврда Англия АҚШ каби ривожланган давлатларнинг халқаро суғурта 

компаниялари Хитой суғурта бозори иштирокчилари саналган. 1926-1936 йилларда 

Хитой суғурта компаниялари фаолияти ривожланиб уларнинг умумий капитали ўтган 

ўн йилликга нисбатан бир неча баробарга ошган. Миллий суғурталанувчиларга сифатли 

суғурта хизматлари кўрсатилиб ушбу даврда Хитой банклари суғурта соҳасига 

инвестиция киритиш амалиётини бошлаган. 1929 йилда Хитой ҳукумати томонидан 

“Суғурта фаолияти тўғрисида”ги қонун ишлаб чиқилган. 

1949 йилда Хитой Халқ Республикаси қайта ташкил топгач суғурта соҳаси 

устидан қаттий давлат назорати ўрнатилган, малакатдаги ўтиш даври қийинчиликлари 

сабабли Хитой хукумати суғурта соҳасини монополлаштиришга мажбур бўлган. Суғурта 

соҳасида ягона монопол давлат суғурта компанияси PICC (People’s Insurance Company of 

China - Хитой Халқ суғурта компанияси) ташкил этилиб суғурта соҳасида фаолият юрита 

бошлаган. 1956 йилга келиб ушбу компания икки миллион Юанлик капитли билан 

барча бошқа суғурта компанияларни ўзида бирлаштириб ягона монопол суғурта 

ташкилотига айланиши Хитой суғурта бозоридан бошқа барча хорижий суғурта 

компанияларини тарк этишига олиб келган. 1953-1954 йилларда суғурта соҳасида 

кўпгина тартибсизликлар суғурта бозоридаги муаммолар Хитой хукумати томонидан 

бир неча бор муҳокама қилиниб охир оқибатда 1958 йилда Хитойда суғурта соҳасини 

тугатиш тўғрисида қарор қабул қилинган. Ташқи иқтисодий фаолиятда мажбурият 

юзасидан хорижий суғурта компаниялари билан камдан-кам ҳолатларда халқаро 

суғурта фаолияти амалга ошириб турилган. Ушбу даврда Хитой фирмалари ва 

тадбиркорлари ҳамда аҳолиси учун суғурта хизматлари кўрсатилмаган.  

1978 йилдан Хитойда режали иқтисодиётдан чекиниш ва очиқ иқтисодиётга 

ўтиш даври бошланди. Хитой халқ банки ташаббуси билан суғурта соҳасини қайта 

тиклаш ва замонавий суғурта тизимини ташкил этиш ҳаракати ишлаб чиқилиб унга 

кўра PICC (People’s Insurance Company of China - Хитой Халқ суғурта компанияси) Хитой 

халқ банкидан ажралиб чиқиб фуқароларни бахтсиз ходисалардан ва уларнинг мол-

мулкларини турли хил хавф-хатарлардан суғурталаш хизматларини ташкил этди[4]. 

1980 йилдан бошлаб Хитойда суғурта соҳаси тиклана бошлади. 1980 йилда PICC 

(People’s Insurance Company of China - Хитой Халқ суғурта компанияси) суғурта 

компаниясининг суғурта мукофатлари миқдори 460 миллион Юанга тенг бўлиб 2000 

йилда ушбу кўрсаткич 160 миллиард Юан бўлиб 347 баробарга ошган.1980-2000 

йилларда Хитой суғурта бозори йилига 30 фоизга ўсган. 1988 йилда Хитой суғурта 

бозорида иштирокчилар сонини кўпайтириш мақсадида Ping An Insurance суғурта 

компанияси ташкил этилди ушбу компания бугунги кунда дунёдаги топ 10 суғурта 

компаниялари қаторида фаолият олиб бормоқда.1996 йилдан Хитойда суғурта 

хизматини кўрсатиш бўйича АҚШ нинг машҳур AIG (American International Group). 

Суғурта компанияси лицензия асосида фаолият юрита бошлади. 1980 йилларнинг 

ўрталарига келиб суғурта хизматларини кенгайтириш мақсадида PICC (People’s 

Insurance Company of China) суғурта компанияси Хитой халқ банки назорати остида “PICC 

Group” холдинг компаниясига айлантирилиб унинг 4 та шўба қорхоналари ташкил 

этилди.Ушбу шўба корхоналарни ҳар бирининг мамлакатни барча ҳудудларида 

бўлинмалари мавжуд бўлиб улар томонидан жисмоний ва юридик шахсларга барча 

суғурта хизматлари ташкил этилган. Хитой суғурта бозорининг юқори рентабеллиги ва 

жозибадорлигини ошиши натижасида 1991 йилда (China Pacific Insurance - Хитой Тинч 

океани суғуртаси) суғурта компанияси ташкил этилди. China Pacific Insurance Group 

суғурта компанияси мулк ва бахтсиз ходисалардан суғурталаш, ҳаёт ва қайта 

суғурталаш, активларни бошқариш ва инвестицияларни ташкил қилувчи 

интеграциялашган суғурта провайдери ҳисобланиб Хитой суғурта бозорида эткачи 

суғурта компаниялардан биридир. 

1998 йилга келиб Хитой суғурта бозорини янада ривожлантириш ва назорат 

қилишни такомиллаштириш мақсадида Хитой хукумати томонидан суғуртани назорат 

қилиш ва тартибга солиш учун CIRC (China Insurance Regulatory Commission) ташкил 

этилди. “CIRC” томонидан “PICC Group” холдинг компаниясининг амалда фаолият олиб 

бораётган 4 та шўба корхоналари PICC (ҳаёт бўлмаган суғурта), China Re (қайта суғурта 

қилиш), China Insurance ХК (хорижий фаолият), China Life (ҳаёт суғуртаси).фаолияти 

янада ривожлана бошлади. Айнан ушбу даврдан бошлаб Хитой суғурта бозорида ҳаётни 

суғурталаш бўйича суғурта мукофатлари ўса бошлади. 

Ҳозирга даврда Хитойда суғурта қонунчилиги либераллаштирилмоқда, фоиз 

ставкалари ошиш тенденциясига эга. Аҳоли фаровонлигини ошаётганлиги узоқ 

муддатли ҳаёт суғуртаси ва шахсий суғурта билан боғлиқ суғурта маҳсулотларини 

сотиш бозорда устунлик қилаётганлиги кузатилмоқда. 

Суғурта хизматлари бозори иштирокчиларининг молиявий барқарорлигини 

ошиши ва улар ўртасидаги соғлом рақобатни ривожланиши каби муҳим омиллар 

суғурта тизимини мустаҳкамланишига олиб келиб миллий суғурталанувчиларнинг 

суғурталовчиларга бўлган ишончини оширади. 

Ўзбекистон суғурта бозори 2020-2021-2022 йиллар якунига кўра бир қанча 

ижобий кўрсаткичларга эришган. Булар асосан суғурта мукофатлари ҳажмини ва 

суғурта қопламалари хажмини ошганлиги билан характерланади[4]. 

Ўзбекистон суғурта бозорида 2020 йилда жами йиғилган суғурта мукофатлари 

2 213 713 млн сўмни ташкил этиб ушбу йилда тўланган жами суғурта қопламалари 

737 587 млн сўмни ташкил этган, тўланган қопламалар қабул қилиб олинган 

мукофатларни 33.3 фоизини ташкил этган. 2021-йилда жами йиғилган суғурта 

мукофатлари 3 732 845 млн сўмни ташкил этиб ушбу йилда тўланган жами суғурта 

қопламалари 1 235 061 млн сўмни ташкил этган, тўланган қопламалар қабул қилиб 

олинган мукофатларни 33.1 фоизини ташкил этган. 2022-йилда жами йиғилган суғурта 

мукофатлари 6 231 726 млн сўмни ташкил этиб ушбу йилда тўланган жами суғурта 

қопламалари 2 596 926 млн сўмни ташкил этган, тўланган қопламалар қабул қилиб 

олинган мукофатларни 41.6 фоизини ташкил этган. Бу кўрсаткич Россияда 53,7 фоиз, 

АҚШ, Япония ва Европа мамлакатларида эса 70-90 фоизни ташкил этади. 

Ўзбекистон суғурта бозорида фаолият олиб бораётган суғурта компаниялари 

томонидан тўлаб берилаётган суғурта қопламаларининг бошқа ривожланаётган 

мамлакатлардаги суғурта компаниялари тўлаётган суғурта қопламаларига нисбатан 

камлиги қуйдаги сабабларга боғлиқ:  

- суғурта компаниялари ўртасида рақобат муҳити сезиларли даражада 

шаклланмаган; 

- суғурта маҳсулотлари учун белгиланган таъриф ставкалари барча 

суғурталанувчилар иқтисодий ижтимоий аҳволидан келиб чиқиб белгиланмаган яъни 

тарифлар юқори; 

Хулоса ва таклифлар. Қиёсий тахлилларимизга кўра Ўзбекистон суғурта бозори 

ривожланишига Хитой тажрибаси асосида қуйидаги таклифлар ўзининг ижобий 

самарасини бериши мумкин: 

- Хитой суғурта бозорининг сўнгги ўн йилликдаги юқори даражадаги юксалишига 

биринчи ўринда ЖСТ га аъзо бўлиши ва эркин савдо бўйича бошқа ҳамкор давлатлар 

билан иқтисодий интеграциялашуви сабаб бўлган[6]. Ўзбекистон суғурта бозорида 

хорижий суғурта компаниялари фаолиятини ташкил этиш амалиётини жорий қилиш 

миллий суғурта бозорида ижобий ўзгаришларга олиб келиши мумкин. Ўзбекистон 

суғурта бозорига хорижий суғуртачиларни иштирокини кенгайтириш бўйича чора 

тадбирлар амалга оширилиши зарур. Ўзбекистон учун яқин ҳамкор ва қўшни 

ҳисобланувчи қардош Қозоғистонда 2021 йилдан бошлаб хорижий суғурта 

компаниялари фаолият юритиши бўйича Қозоғистон Республикаси Молия бозорини 

тартибга солиш ва ривожлантириш агентлиги томонидан хорижий суғурта 

компаниялари иштирокига рухсат бериш ва уларни фаолият олиб бориши бўйича 

тартиб ишлаб чиқилган. Бугунги кунда Қозоғистон суғурта бозорида хорижий 

суғуртачилар суғурта фаолиятини амалга ошириш амалиёти йўлга қўйилди, бу албатта 

Марказий Осиёда Қозоғистон суғурта бозорини энг йирик суғурта бозорига айлантириб 

унинг юқори ривожланиш кўрсаткичларига эга бўлишини таъминламоқда[7]. 

- Хитойда суғурта бозори профессионал иштирокчиси ҳисобланувчи хорижий ва 

миллий суғурта компаниялари турли хил рағбатлантирувчи инструментлар орқали 

қонун доирасида қўллаб-қувватланиш амалиёти йўлга қўйилган. Жумладан ҳаёт 

суғуртаси билан шуғулланувчи суғурта компанияларига солиқдан бир қанча имтиёзлар 

белгиланган, Ўзбекистонда ҳаёт суғуртасинин ривожланишига хизмат қилувчи 

рағбатлантириш механизмларини янада кенгайтириш керак айнан аҳоли 

фаравонлигини ошишига таъсир этувчи солиқ имтиёзларини суғурталанувчилар 

даромадларига нисбатан қўллаш керак. 

- Мамлакат ахолисининг барча қатламларини айнан моддий таъминот даражаси 

ўртача ва ўртачадан паст бўлган қисмининг манфаатларига мос келувчи суғурта 

турларини яратиш орқали суғурталанувчилар синфини кенгайтириш керак. Бунда паст 

фоизли микро суғурта маҳсулотлари таклифини яратиш зарур бўлади. 

- Фуқаролар томонидан банклардан олинаётган шахсий кредитларни таъминот 

занжирига ҳаёт суғурта полисларини ҳам киритиш амалиётини яратиш орқали ҳаёт 

суғурта тармоғини ривожини жадаллаштириш мумкин. 

